
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
 ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	20․08․2024թ․ 


	
	N 01/9-2/17728-2024

	ՀՀ վարչապետի աշխատակազմի ղեկավարի 16.08.2024թ. թիվ 02/16.32/28302-2024 գրությամբ ներկայացված «Տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk161237525]Նախագծով նախատեսվում է ՀՀ սեփականություն հանդիսացող «Խաչատուր Աբովյանի անվան հայկական պետական մանկավարժական համալսարան» հիմնադրամին (այսուհետ՝ Հիմնադրամ) անհատույց օգտագործման իրավունքով տրամադրված Երևան, Կենտրոն, Խանջյան փողոց 5 հասցեում գտնվող 2-րդ մասնաշենքից 3432,9 քառ. մետր ընդհանուր մակերեսով տարածքը (այսուհետև՝ Անշարժ գույք) հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ հանրային ծառայությունները կարգավորող հանձնաժողովին:
Ըստ Նախագծին կից Հիմնավորման և «Ստեպռոեկտ» ՍՊԸ-ի կողմից ներկայացված Հետազննության արդյունքների եզրակացության, երկրորդ մասնաշենքի փաստացի տեխնիկական վիճակը վնասվածության աստիճանի հետ համատեղ հաշվառմամբ գնահատվում է 3-րդ աստիճան (անբավարար) այն է` կոնստրուկտիվ տարրերի հետագա շահագործումն հնարավոր է միայն կապիտալ նորոգումից հետո (վնասվածքի մակարդակը՝ կոնստրուկցիաների զգալի վնասվածքներ)։
Հաշվի առնելով, որ վերոնշյալ Անշարժ գույքի նախագծանախահաշվային փատաթղթերի ձեռքբերման և կապիտալ վերանորոգման համար ՀՀ 2024թ. պետական բյուջեով և 2025-2027թթ ՄԺԾԾ-ով միջոցներ նախատեսված չեն, առաջարկում ենք Նախագծի հիմնավորումների շրջանակներում ներկայացնել նաև հատկացվող Անշարժ գույքի կապիտալ վերանորոգման և նախագծանախահաշվային փատաթղթերի ձեռքբերման համար պահանջվելիք գումարի խոշորացված ֆինանսական գնահատականը և ֆինանսավորման աղբյուրները:



	Ընդունվել է ի գիտություն։ Առաջարկում ենք ՀՀ կառավարության որոշման նախագծի ընդունումից հետո հարցը քննարկել ՀՀ քաղաքաշինության կոմիտեի և ՀՀ հանրային ծառայությունները կարգավորող հանձնաժողովի հետ։

	2. ՀՀ կրթության, գիտության, մշակույթի և սպորտի  նախարարություն
	19.08.2024թ.

	
	N 01/20.1/25007-2024

	Ի կատարումն ՀՀ Վարչապետի 16.08.2024թ.
հմ. 02/16.32/28302-2024 հանձնարարականի
ՀՀ կրթության, գիտության, մշակույթի և սպորտի նախարարությունը քննարկել է Ձեր կողմից ՀՀ Վարչապետի աշխատակազմին ներկայացված «Տարածք հետ վերցնելու և ամրացնելու մասին»  ՀՀ կառավարության որոշման նախագիծը (այսուհետև՝ Որոշման նախագիծ)  և հայտնում է, որ ՀՀ ԿԳՄՍՆ բարձրագույն կրթության և գիտության կոմիտեում 20.02.2024թ. կայացած խորհրդակցության N Վ/31-2024 արձանագրության 3.2) 2.2 կետի՝ «2.2. ձեռնարկել քայլեր Ակադեմիական քաղաքում տեղակայվող բուհերի նախկին շենքերն արդյունավետ կառավարելու ուղղությամբ՝ մասնագիտացված միջազգային ընկերության համագործակցության շրջանակում.» հանձնարարականի պահանջով,  առաջարկում է նշված հասցեում գտնվող տարածքի տրամադրման հարցին անդրադառնալ բարձրագույն կրթության ուսումնական հաստատությունների Ակադեմիական քաղաք տեղափոխվելուց հետո: 
Նկատի ունենալով վերոգրյալը՝ առաջարկում եմ շրջանառությունից հանել «Տարածք հետ վերցնելու և ամրացնելու մասին»  ՀՀ կառավարության որոշման նախագիծը:
     
	Չի ընդունվել, քանի որ անշարժ գույքը տևական ժամանակ չօգտագործվելու արդյունքում հայտնվել է անմխիթար վիճակում, իսկ բարձրագույն կրթության ուսումնական հաստատությունների Ակադեմիական քաղաք տեղափոխվելու գործընթացը որոշակի ժամանակ է պահանջում։

	3. ՀՀ կադաստրի կոմիտե
	19.08.2024թ.

	
	N ՍԹ/13426-2024

	      Ի կատարումն ՀՀ վարչապետի աշխատակազմի ղեկավարի 2024 թվականի օգոստոսի 16-ի N 02/16.32/28302-2024 հանձնարարականի՝ «Տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետով նախատեսվում է ՀՀ հանրային ծառայությունները կարգավորող հանձնածողովին ամրացնել 3,432.9 քմ մակերեսով տարածք, սակայն նշված մակերեսը չի համապատասխանում Նախագծին կցված հատակագծերում շտրիխապատված տարածքների մակերեսների հանրագումարին:
   Ելնելով վերոգրյալից՝ առաջարկում ենք ճշգրտել ամրացվող տարածքի մակերեսի չափը:
   Տեղեկացնում ենք նաև, որ անշարժ գույքի շուկայական արժեքին մոտարկված կադաստրային արժեքը ձևավորվում է ամբողջ գույքային միավորի համար, հետևաբար Նախագծի 1-ին կետում նշված քաղաք Երևան, Կենտրոն, Խանջյան փողոց, 5 հասցեում գտնվող 2-րդ մասնաշենքի մի մասի շուկայական արժեքին մոտարկված կադաստրային արժեքի վերաբերյալ տվյալներ հնարավոր չէ տրամադրել։
   Միաժամանակ հայտնում ենք, որ Նախագծում նշված սկզբնական արժեքի վերաբերյալ դիրքորոշում հնարավոր չէ տրամադրել նկատի ունենալով, որ սկզբնական արժեքի հաշվարկումը դուրս է Կադաստրի կոմիտեի իրավասությունների շրջանակից։



	Ելնելով հրատապությունից առաջարկում ենք նախագիծը ընդունել նշված մակերեսով հետագայում չափագրման արդյունքում մակերեսների տարբերություն առաջանալու դեպքում ՀՀ կառավարության որոշման մեջ համապատասխան փոփոխություն կատարելու պայմանով։

	4․ ՀՀ հանրային ծառայությունները կարգավորող հանձնաժողով
	19․08․2024թ․

	
	N ԳԲ/35․1-Ղ4-2/3867

	 Ի պատասխան ՀՀ  վարչապետի աշխատակազմի
ղեկավարի  16․08․2024թ․ N 02/16.32/28302-2024 գրության
ՀՀ հանրային ծառայությունները կարգավորող հանձնաժողովը (այսուհետ՝ Հանձնաժողով) «Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ դիտողություններ չունի: 
Միաժամանակ, հաշվի առնելով ավտոմեքենաների կայանման խնդիրը, առաջարկում ենք որոշմամբ սահմանված հասցեի հարակից տարածքը, որպես ավտոկայանատեղի, նույնպես տրամադրել Հանձնաժողովին:  
 

	Առաջարկում ենք նախագիծը ընդունել ներկայիս պայմաններով, հետագայում որոշման մեջ համապատասխան լրացում կատարել որպես ավտոկայանատեղի օգտագործման անհրաժեշտ հողամասի չափագրում իրականացնելուց հետո։






